
helst fyrst í nýggja árinum.
Men tað skilst á báðum
stjórunum, Nils Sørensen
og Graham Stewart, at teir
eru sera spentir, tí felagið
hevur brúkt øgiliga tøkni-
liga orku og hevur keypt
sær nógvar sakkønar tæn-
astur í sambandi við um-
sóknirnar.

Ein trupulleiki við at
felagið hevur verið skrásett
á partabrævamarknaðinum
í London hevur verið, at
London tykist vera heldur
fjarstøðugt tá ið umræður
at keypa partabrøv. Avtala
er nú gjørd millum
Kaupthing Føroyar og
b ø r s m e g l a r a f e l a g i ð
Williams de Bröe, í
London, sum umsitur
partabrævasølu fyri Faroe
Petroleum, at Kaupthing
Føroyar kann umsita keyp
og sølu av partabrøvum í
Føroyum. Henda avtalan
hevur gjørt tað lættari hjá
føroyingum at keypa og
selja partabrøv hjá felag-
num. 


